
ESCOLA DE DEMOCRACIA: O PROCESO CARA A
CONSTITUCION ESPANOLA DE 1978

En 2023 cimprese o 45° aniversario da Constitucion Espanola, efeméride que pode ser aproveitada
para botar a vista atras e proponernos preguntas sobre un pasado cada vez menos recente, pero que
segue estando moi presente. No debate politico prodlcense constantes referencias ao seu contido,
tanto para criticar a falta de adaptacion aos tempos actuais como, en franca oposicion, para advertir
sobre o perigo que entranarian as mais minimas posibilidades de reforma do seu articulado. Opi-
niéns enfrontadas que deixan percibir unha necesidade de descubrir de novo que pasou naqueles
anos; noutras palabras, como foi debuxandose un proceso a medio camifio entre o cumprimento
dos obxectivos marcados polos proxectos enfrontados e a dubida ou a improvisacion. Un mar de
incertidume sobre o que flotaban os actores que promoveron a democratizacion do pais, ao igual
que o facian quen buscaban minimizar os cambios ou incluso a involucion. O acordo sancionado na
Constitucion de 1978 perfilou, por conseguinte, a convivencia entre espanoles durante mais de catro
décadas. Naquel presente transitorio habia unha urxente necesidade de democracia. E momento de
facer balance sobre como se edificaron os alicerces da democracia en Espana, en aras de reivindicar
o valioso e cuestionar as suas limitacions. Realizar unha foto fixa sobre aqueles primeiros anos nos
que todo era posible e a0 mesmo tempo non. Graos de incertidume na construcion dun futuro en
comun. En ocasioéns incluso paus de cego, pero coa firmeza na converxencia cara un réxime de tole-
rancia, didlogo e respecto mutuo. Democracia.

A exposicion articllase en torno a cinco ambitos tematicos e un espazo transversal para lograr
captar a complexidade do proceso que conduciu finalmente a aprobacién da Constitucion. O perco-
rrido deixa patente que tal circunstancia non foi, en absoluto, algo predeterminado nin respondeu a
un desefio preconcebido. E mais, tampouco pode considerarse que fose un obxectivo que marcara
a axenda das elites politicas ou dos movementos sociais que loitaban por facer valer os seus argu-
mentos.

Decembro de 1978 foi o resultado de multiples feitos, non sempre conectados. Resultou un final
—porque puido haber outros— para as transformacions que se foron sucedendo durante o tardofran-
quismo, os primeiros Gobernos da monarquia e tras a composicién do Congreso dos deputados
e do Senado resultado das eleccidns xerais de xuno de 1977. Pero sobre todo foi un principio: o
da construcion de marcos adaptados a aqueles tempos e con métodos democraticos, é dicir, coas
suficientes garantias, acordos e pactos en beneficio da colectividade. Para comezar a debater. Para
comezar a andar e construir o futuro en paz.

As pezas que se mostran forman parte dos fondos do Arquivo da Fundacion Pablo Iglesias, da Bi-
blioteca e Arquivo de Propaganda impulsada por Ramon Adell Argilés, asi como da coleccién privada
de Propaganda Politica da Transicion Miguel Gutiérrez. Fixose unha seleccion baseada no poder
explicativo de materiais diversos: carteis, prensa, pasquins, folletos, libros, octavillas, adhesivos, etc.
Consideramos que a través da sUa revision é posible fuxir de interpretacions presentistas e de vi-
sions anacronicas. Intentamos reflectir non unha Unica interpretacion daqueles anos nos que o futuro
tocabase coa man, en que o tempo acelerabase, e onde a diversidade e a pluralidade eran a norma.
Parece probable que alglins dos protagonistas non se identificaran anos mais tarde co contido destas
mensaxes. Xustamente este € o principal valor de unhas pezas de tan variada tipoloxia e natureza.
Se algo nos ensina a Historia € que nada é inmutable nin estatico.Todo pode cambiar, pero tamén...,
que de todo se pode aprender. Especialmente do pasado.

Invitamos a quen se achegue a esta exposicion a que o faga sen prexuizos e atope nela un apren-
dizaxe sen guion: o que forxou esta “Escola de Democracia” que nos trouxo ata o noso presente.
Ainda que o esquezamos moitas veces, este pasado que estd aqui palpable a través destes materiais
expositivos foi tamén o noso presente.



iCOMO SE CONSTRUE UNHA DEMOCRACIA NUNHA DITADURA?
OS ESFORZOS POR CONSTRUIR UNHA CULTURA DEMOCRATICA NO
TARDOFRANQUISMO (1970-1975)

Unha sociedade en cambio coma a de Espana dos anos setenta demandaba novas formas de re-
presentacion. Isto non quere dicir que houbese unha pulsion democratica maioritaria, senén que
o modelo politico existente presentaba cada vez mais gretas. A herdanza de catro décadas dunha
ditadura militar anacroénica no espazo europeo do estado do benestar provocaba desaxustes entre
o que se dicia e o que se facia. Polas rendixas de liberdade que escapaban ao control do réxime
filtrabanse novas ideas que interaccionaban coas vellas. A oposicion ao franquismo procurou rear-
mares de argumentos e de novos cadros, o que xerou non poucas dificultades entre quen mantia
viva a chama republicana no exilio e aqueles que pensaban que os tempos cambiaron e que era
preciso un cambio xeracional.

O acontecido en Suresnes en 1974, despois de varios anos de pugnas internas no seo do socialismo
espanol, pasou a historia como o exemplo mais acabado dese relevo, pero non foi nin moito menos
o Unico enfrontamento na busca da unidade do antifranquismo. O Partido Comunista de Espana
(PCE) tivo tamén outras preocupacions, moi marcadas, no seu caso, polo comportamento da Union
Soviética na sua area de influencia. A conformacion da Xunta Democratica como estrutura que
daba amparo a partidos, sindicatos e outras organizacions cidadas agrupadas conforme ao obxec-
tivo de derrubar a ditadura seria unha entelequia de non estar xa conformandose o espirito do
eurocomunismo no espazo comunista italiano e francés.As practicas politicas observadas e vividas
no exterior pesaban tanto como o dia a dia de quen se enfrontaba ao réxime no interior.

A definicién do concepto de ruptura democratica contida na resolucion de Suresnes sintetizaba os
termos do proxecto maximalista dunha oposicion con mais impetu que sustento social. A esixencia
de liberdades individuais e colectivas, o fin das estruturas represivas ou a convocatoria de eleccions
non eludia tampouco asuntos tan espinosos como os vinculados aos sentimentos nacionalistas e
a cuestion territorial. Unha folla de ruta que parecia obviar que o poder era detentado por un-
has elites con intereses contrapostos e cos que terminaria sendo necesario dialogar. Todo iso sen
mencionar os medos e as esperanzas de gran parte da poboacién, que aspiraban a ter un futuro
mellor, sen renuncias sobre o alcanzado. E é que, despois de corenta anos dun réxime dictatorial
que baseaba a sua lexitimidade de orixe nunha vitoria militar e na difusion dunha imaxe negativa
dos procesos democraticos, pero que soubera moldearse de maneira pragmatica ao cambiante
contexto internacional, sen renunciar as suas esencias, calquera avance cara a democracia teria que
realizarse con eses condicionantes.

Noutras palabras, a cultura democratica habia que construila. Quedaba certa memoria conservada
no tempo, pero sobre todo habia vontade de facela retornar. Definir modos e valores para que o
didlogo, o debate —en definitiva, a esencia da democracia— chegase en primeiro lugar a dita socieda-
de, e posteriormente, se consolidase no tempo. Foi, pois, necesario crear estes marcos e railes por
onde terian de transitar estes espazos de convivencia.




OS ESTERTORES DO REXIME E A MORTE DE FRANCO:
SALTO CARA O BALEIRO (...1973-1975)

As ansias de liberdade chocaban cunha realidade politica e economica asfixiante.

En primeiro lugar, o deterioro fisico de Francisco Franco —a chamada solucién bioloxica—, ainda
que patente, non estaba refido coa aparente fortaleza das estruturas represivas. O asasinato do
Almirante Luis Carrero Blanco a mans de ETA, en decembro de 1973, foi un serio aldabonazo
para opositores e defensores da continuidade do réxime sobre o que podia estar por chegar. Os
aparentes sélidos cimentos da ditadura tambalearon, como demostra que a reaccion inicial ao
magnicidio non se concretase nun bano de sangue. Ao contrario, concedeu incluso unha maior
visibilidade ao conecido Proceso 1001 do Tribunal de Orde Publico que xulgaba a actividade sindi-
cal dos lideres de Comisions Obreiras. O movemento obreiro atopou na sua causa un elemento
aglutinador e inspirador. A imaxe de ETA tamén saiu reforzada, incrementando a repercusion que
xa habia alcanzado tras o Proceso de Burgos. As reivindicacions nacionalistas, recorrendo a dis-
cursos de corte anticolonial de gran actualidade desde finais dos anos sesenta, incrementaron a
sua presenza na Peninsula, propiciando unha identificacion entre estas e o antifranquismo que foi,
a fin de contas, a continuidade doutro dos nudos gordianos a resolver durante a transicion e unha
asignatura pendente para a democracia.

En segundo termo, a situacidon econémica do momento foi outro elemento insoslayable e que
axuda a comprender a deriva dos acontecementos. O modelo desenvolvimentista, que otorgara
ao réxime respetabilidade internacional e amortiguara o descontento pola ausencia de liberdades,
encarou o inicio da década dos setenta con dificultades. Cando a crise do petrdleo levou a que
os paises do bloque occidental sofresen unha recesion que puxo fin aos trinta anos gloriosos, a
ditadura non tivo mais remedio que procurar comprar paz social a custa de aprazar as necesarias
politicas de axuste. O Sindicato Vertical era unha cascoa baleira e os conflitos laborais, crecentes
en numero, puxeron en aprietos as autoridades. Non foron poucos os traballadores que chegaron
ao compromiso politico coa democracia partindo de demandas puramente pecuniarias.

O estatismo do réxime non foi incompatible, nos seus Ultimos momentos, con esa combinacion de
expresions de fortaleza e debilidade. A lideranza crepuscular de Franco, sometido en non poucas
ocasions aos manexos e manobras da chamada “camarilla de El Pardo”, manteu certas inercias ben
aprendidas, como acudir as penas de morte para contrarrestar a subversion. Ese recurso a vio-
lencia ten moito que ver co panico xerado tras a revolucion dos craveles en Portugal, pero a vez
pofiia en perigo parte do alcanzado na esfera internacional.A oposicién atopou un novo asidero ao
que agarrarse para sumar efectivos, mentres que os proxectos continuistas conformados en torno
a figura do principe Juan Carlos, designado sucesor a titulo de rei polo ditador, oscilaban entre a
mensaxe de manter prietas as filas e os canticos reformistas.

O 20 de novembro de 1975 Francisco Franco foi declarado clinicamente morto e puxéronse en
marcha as previsions sucesorias.




CARA A DEMOCRACIA, PERO ;CAL? SOLUCIONAR OS CONFLITOS A TRAVES
DUNHA CULTURA ENVALORES (...1975-1976)

A sociedade espanola que protagoniza o transito da ditadura a democracia era moito mais plural
do que normalmente se asume nas visions superficiais do periodo. Son matices importantes que
explican as dificultades interpretativas que agocha o proceso democratizador.

A militancia politica na clandestinidade non resultaba sinxela. Procurouse paliar a falta de efectivos
con moita vontade, pero tamén recorrendo ao poder dos discursos. A revision das publicacions
da época, a maior parte delas realizadas con medios tremendamente precarios, deixan patente
esta notable carga tedrica da que se dotaban os individuos comprometidos co cambio politico.
Unha densidade discursiva que non sempre ia da man das accions practicas, especialmente cando
as invectivas se lanzaban desde o exilio.

Tal acumulacion ideoldxica contrastaba, con todo, co que sucedeu nas fabricas e universidades
durante o tardofranquismo e os primeiros gobernos da Monarquia. En ambos ambitos as palabras
canalizabanse cara acciéns concretas.Asi, 0 movemento estudantil foi protagénico no ocaso da di-
tadura e non poucos mozos apostaron por unir as suas forzas para denunciar a falta de dereitos e
combater a represion. Iso si, existiron multiples grupos e formaciéns, con obxectivos semellantes,
se ben alleadas no seu pensamento. O sindicalismo opositor ao réxime, que se habia rearmado
na etapa desenvolvimentista coa puxanza das Comisions Obreiras (CC. OQ.) e o seu recurso ao
entrismo, adquiriu unha especial relevancia social ao calor dos conflitos laborais provocados pola
espiral inflacionista e o recorte de empregos. Siglas historicas como as da Union Xeral de Traba-
lladores (UGT) tiveron que competir, pero tamén aprender a coexistir, co influjo comunista sobre
CC.OQ. e os novos brios dos catélicos de base. Con todo, o convencemento de que non haberia
xustiza social mentres permanecesen incolumes os cimentos da ditadura actuou como argumento
para deixar de lado as diferenzas e avanzar cara un novo modelo de convivencia.

A percepcion de que so6 a unidade traeria a democracia a Espana explica a constitucion en marzo
de 1976 de Coordinacion Democratica, mais conecida como a Platajunta. Dentro dela compartian
espazos proxectos moi diversos, incluso incompatibles, pero as diferenzas se arrinconaban en pos
dun ben comun. Sen embargo, esta narrativa de union e harmonia agocha realidades igualmente
innegables. O movemento obreiro e o estudantil non alcanzaron a unificar os seus criterios de
loita, existindo unha desconfianza do primeiro cara a autenticidade e compromiso de quen eran
tachados como revolucionarios de salon. O mesmo sucedia con aqueles grupos que apostaban
polas armas e a violencia como tactica e despreciaban a cobardia de quen querian alcanzar os
seus fins sen verter o sangue dos seus inimigos.A linguaxe da violencia era ben conecida entre os
cadros da ditadura e a represion policial, como a sucedida en Vitoria, non dependia de se Franco
estaba vivo ou non.




MOBILIZACION SOCIAL E POLITICA DESDE A BASE:
DESENVOLVEMENTO DOS BARRIOS E A CONSTRUCION DA ACCION
CIDADA NUN ENTORNO COMPLEXO (1975-1976...)

A elevada carga tedrica que continan os discursos programaticos dos partidos opositores ao
réxime e a sua continuidade mediante o limitado reformismo do primeiro goberno da Monarquia
opaca, polo menos en parte, a existencia doutros espazos de loita contra a ditadura que partian de
colectivos con menos proxeccion publica ou desenvolvemento doutrinario.

Unha das leccidons que os espanois tiveron que aprender no seu transito cara a formas de con-
vivencia democraticas era que a politica se podia vehicular a través de moi distintos canais. O
asociacionismo vecinal foi un bo exemplo disto. Persoas unidas arredor duns intereses concretos
que van descubrindo o valor que tefien as suas accions para dar visibilidade as carencias dos seus
barrios, pero a vez para espertar nelas certa conciencia de clase. Os problemas eran diferentes
se se vivia nunha ou outra parte das cidades, igual que a través destas asociacions se reconstruian
outros lazos que quedaran cortados cando se produciu o éxodo rural aos principais centros urba-
nos do pais.A transicion tamén se fixo nos pobos, lugares onde os recordos da Guerra Civil e da
represion franquista permaneceron moito mais vivos que noutras poboacions.

As reivindicacions colectivas tamén se articularon arredor da esixencia de que as liberdades por
ganar tivesen en conta outro tipo de opresions non exclusivas da ditadura.Asi, o feminismo estivo
tamén representando nesa nova maneira de facer politica dende a base, propugnando consignas
que clamaban polo cesamento da violencia sobre as mulleres, fose esta fisica ou simbdlica, nun
momento no que ainda era necesario insistir en que o persoal era politico.

Incluso no exército, santo e sinal do que fora a ditadura e executor das ultimas vontades de Franco,
erguéronse voces que demandaban liberdade e acabar coa corrupcion imperante.A Union Militar
Democritica foi, con todo, un palido reflexo do movemento dos oficiais en Portugal e o seu escaso
nivel de implantacion, que non resta importancia a iniciativa, unha demostracion de que as Forzas
Armadas non se ian percorrer facilmente o camino da democracia. Neste punto concreto, mais ala
de determinadas cesions sobre a organizacion territorial do Estado, que chocaban coas peticions
de autogoberno demandadas por moi diversos colectivos, é onde cobrou especial relevancia a figu-
ra do rei Juan Carlos e a posibilidade de utilizar a orixe da sua lexitimidade para esixir obediencia
aos militares.

O retorno da agora como lugar de debate onde puidesen expresarse lexitimamente as ideas
confrontadas e exercer a representacion politica tivo, por tanto, que convivir coa permanencia de
herdanzas do réxime anterior, mais ou menos belixerantes. Por exemplo, a transicién militar que-
dou aprazada ata a chegada dos socialistas ao poder e despois de que o ruido de sabres puxese
en xaque todo o conseguido.




O PRIMEIRO GOBERNO DA MONARQUIA: REFORMISMO SEN PULSO
(1976)

A identificacion da ditadura coa figura de Francisco Franco pode propiciar que se asuma que tras
o seu falecemento o réxime foi enterrado con el. Nada mais lonxe do sucedido. Nin a democrati-
zacion estaba garantida nin moito menos € posible facer unha ruptura transcendental polo relevo
na xefatura do Estado. A proclamacion de Juan Carlos | como rei de Espana o 22 de novembro de
1975 puxo fin a unha anomalia, a existencia dun Reino sen monarca, pero a continuidade foi a tonica
dominante. Isto tinano moi presente os partidos e colectivos da oposicion, de ai a sta invocacion
a necesidade de que se producise unha ruptura. Non vian outro xeito de alcanzar as liberdades
politicas e de pasar paxina; sen quedar de todo claro como se poderian axustar contas co pasado.
De ai que quen manifestaba a vontade de que o pais retornara ao sistema de goberno republicano
fixeran brincadeiras sobre o que apelaban como Juan Carlos O Breve.

As burlas non tiveron en conta a correlacion de forzas ou polo menos os seus idedlogos pecaron
de optimismo. Juan Carlos | tivo a habilidade de non pechar ningunha porta para cumprir o que era
o seu Unico obxectivo: a continuidade da Coroa. Asi, mentres gozaba do respaldo outorgado polo
ditador e expresado de xeito convinte no seu testamento politico, deixou facer as elites reformis-
tas, sabedoras de que a mera prolongacion do franquismo era imposible. A posteriori, é sinxelo, e
incluso tentador, converter ao monarca no piloto do cambio. Non hai dubida de que houbo xestos
que avalan a tese do aperturismo juancarlista, pero non se pode esquecer que foi a presion dende
abaixo, capitalizada pola vangarda da oposicion, a que impediu que proxectos reformistas como
o encabezado por Manuel Fraga puidesen ter maior percorrido. A mala sintonia con Carlos Arias
Navarro, excesivamente ligado aos estertores do tardofranquismo e sen programa propio agas a
vontade da “democracia a4 espanola”, foi o impulso definitivo 4 operacion Suarez. Aqueles anos
sempre foron un xogo de equilibrios, marcados mais polas incertezas que polas seguridades.




INERCIAS E CONTINUIDADES (1976)

D. Juan Carlos atopou na sesion conxunta do Congreso dos Estados Unidos o escenario idoneo
para presentar ao mundo o seu compromiso coa democracia. Foi o visto bo para o nomeamento
de Adolfo Suarez como novo presidente do Goberno e o comezo dunha operacion que buscaba
salvagardar o poder e a influencia das elites, incluida a Igrexa catdlica. Non foi unha transicién
guionizada, senon un xogo de intereses con avances e paradas, marcado pola improvisacion ante os
movementos politicos que se ian producindo. Suarez tivo a habilidade suficiente para apropiarse de
parte das reivindicacions da oposicion, mentres negociaba o harakiri das Cortes franquistas.

De maneira previa regularizouse o dereito de reunion e incluso antes tolerouse que, en abril de
1976, se celebrase nos salons do madrileno restaurante Biarritz o XXX Congreso da UGT. Un acto
semiclandestino mais non reprimido polas autoridades que exemplifica ben as contradicions do
periodo.Tamén se aprobou a Lei sobre o Dereito de Asociacion Politica, un marco que non atendia
a esixencia da legalizacion dos partidos. Con todo, foi coa amnistia do 30 de xullo de 1976 coa que
Adolfo Suarez deu un golpe ao berro unanime da oposicion, que perdeu un dos seus lemas mais
coreados. Asi chegouse a aprobacion da Lei para a Reforma Politica o I8 de novembro de 1976,
practicamente un ano despois do falecemento do ditador. O Goberno arrebatara a iniciativa a opo-
sicion, que tivo que afrontar o referendo para a ratificacion da Lei sen unha postura comun. Que
entre a sopa de letras existente aquelas que estaban chamadas a ser as principais formacions da
esquerda apostasen pola abstencion revela esa falta de proxecto alternativo.

A sociedade espanola inclinouse de xeito contundente polo si na consulta, indicando o éxito da
intelixente campana publicitaria promovida polo Goberno e o seu recurso as inercias, pero tamén
as estruturas do franquismo, que ainda persistian. Non se debe restar valor ao comportamento de
personalidades como Juan Carlos | ou Adolfo Suarez, pero polo menos convén contextualizalo. Sou-
beron entender que lles facia falta a lexitimidade da que gozaba a oposicion se querian sobrevivir e
controlar os procesos.A democracia era un camino que boa parte da sociedade consideraba como
inevitable, o cal non quere dicir que se puidese alcanzar de maneira facil. Porque unha democracia
sen a participacion da gran besta negra da ditadura, o PCE, non era cribel para boa parte dos sec-
tores alleos ao Estado. Dentro da folla de ruta marcada, a sensacion de fracaso estaba sempre pre-
sente. Existian moitos frontes abertos que habia que ir consolidando. O cemento foi a vista posta
no futuro, afastandose de curtoplacismos que, en ocasions, podian considerarse ata suicidas. Unha
idea de futuro baseada no didlogo permanente entre distintos, que convenceu a unha cidadania ne-
cesitada de leccidns sobre o que estaba por vir.




CARA UNHA NOVA REPRESENTATIVIDADE. UNHA CONVIVENCIA NADA
SINXELA ENTRE A “ORDE” E A “MODERNIDADE”

O abraiante resultado do referendo sobre a Lei para a Reforma Politica, celebrado o |5 de decem-
bro de 1976, tivo varias LECTURAS. Por unha banda, a elevada participacién foi unha mostra de
que na sociedade espanola habia gana de participar na construccion do futuro politico do pais. Dita
afirmacion non impide amosar certas cautelas perante a existencia de automatismos herdados do
franquismo que impelian a refrendar todo aquilo que o Estado central e os poderes locais propu-
xeran. Por outra, o Goberno de Suarez puido empregar o éxito nas furnas para seguir mantendo a
iniciativa do proceso.

Dende os sectores opositores eran conscientes de que habia que actuar con celeridade para
alterar esta dinamica, o que levou a detencion de Santiago Carrillo o 22 de decembro co animo
de evidenciar os limites da amnistia e o restrinxido compromiso das autoridades cas liberades. O
debate trasladouse a opinion publica e o dirixente comunista, xunto a outros compafeiros do par-
tido, foi posto en liberdade antes de que acabara o ano. Representantes das principais formacions
opositoras vinan, ademais, traballando de xeito coordinado no que denominouse a Comision dos
Nove, con obxecto de apresentar ante o presidente Suarez un conjunto de demandas. Entre elas,
destacaba o reconecemento dos partidos politicos e a necesidade de tabelecer os principios regu-
ladores do agardado proceso electoral que permitira a cidadania expresarse nas hurnas. Abrese a
via do acordo entre as elites politicas gubernamentais e da oposicion, ficando fora, iso si, algunhas
correntes de pensamento importante, coma, por exemplo, as anarquistas. Instaurase a palabra cha-
ve destes momentos:“o consenso”.

Xaneiro de 1977 estivo marcado, porén, pola violencia politica. Secuestros do GRAPQO, brutalida-
de policial e asasinatos de grupos de extrema dereita conforman unha diabdlica espiral que tivo
o seu cenit no episodio dos avogados de Atocha. A sociedade espafola non sucumbiu perante a
estratexia da tension, destacando a afouteza da militancia comunista ao despedir publicamente
aos seus camaradas cobardemente acribillados. Foi un triunfo colectivo, sustentado nunha aleacion
emocional de medo e esperanza democratica, que expresa a imposibilidade de reducir o proceso
transicional a un exercizo guionizado dende arriba. En febreiro modificouse a lei de asociacions po-
liticas para abrir a posibilidade a oficializacion dos partidos na oposicién e pouco mais tarde fixose
o propio ca asociacion sindical.

Cando o 9 de abril produxose a legalizacién do PCE, froito desa presion dende a base, a democra-
tizacion espanola entrou nunha nova fase. Iso si, igual ca as Forzas Armadas acataron a noticia disci-
plinadamente salvo pola dimisién do ministro de Marina, tamén os comunistas tiveron que aceptar
a bandeira vermella e dourada e a monarquia coma moeda de troque. Nisto consiste aprender a
reconecer politicamente ao outro e comprender que da confrontacion pacifica de proxectos po-
den sair resultados inesperados.




AS ELECCIONS XERAIS DO 15 DE XUNO DE 1977 E OS SEUS RESULTADOS:
TODO POR CONSTRUIR

A convocatoria das eleccions xerais de xuno de 1977 veu precedida dun enorme despregamento
publicitario. O “abano de siglas” ou a “sopa de letras” foron expresions habituais para referirse ao
elevado numero de partidos politicos que concorreron as urnas. Pese a tal profusion de ideas e
programas, houbo ausencias rechamantes, como foi o caso dos historicos partidos republicanos.
Obxectando que o seu proxecto politico era contrario a forma de Estado vixente, formaciéons como
Izquierda Republicana,Accion Republicana Democratica Espanola (ARDE) ou Esquerra Republicana
de Catalunya (ERC) non foron legalizados a tempo para estes primeiros comicios, ainda que si que o
lograron uns meses mais tarde. Resulta imposible levar a cabo unha analise contrafactual sobre
que resultados se terian obtido, pero foi a proba dos limites que acompanaron a este proceso de
transicion.

O censo electoral compuxérono 23.583.762 espanois, dos cales un 78,8% acudiu a cita do |5 de
xuno. Unha alta participacion, que so foi superada nas eleccions de 1982. A sociedade reencontra-
base co voto en liberdade, despois dunha longa noite ditatorial onde as escasas chamadas a urnas,
con motivo dos referendos sobre as Leis Fundamentais ou as eleccions de procuradores a Cortes
—realizados con censura, sen sufraxio universal nin garantias minimas— non podian en absoluto ser
contempladas como referente. Outra cousa diferente é que os electores non estivesen condiciona-
dos polos tempos pretéritos. E aqui onde xogou un papel fundamental a influencia, directa ou recor-
dada, do pasado democriatico ou o temor a volta a unha confrontacién violenta. Que as campanas
con maior rédito fosen aquelas lideradas por candidatos novos e que miraban ao futuro € unha pista
de que premiou a cidadania.

Ademais do papel exercido polos medios de comunicacion, especialmente a prensa e a television,
os partidos con maiores aspiracions fixeron un importante exercicio pedagoxico para trasladar a
poboacion os rudimentos democraticos. Que o presidente en exercicio se presentase como refe-
rente do centro politico € tamén unha declaracion de intencions sobre o que parecia que buscaba
a Espana da época. Adolfo Sudrez soubo sacar rédito a boa imaxe acumulada, pero tamén a sta
apelacion a concordia, de igual xeito que fixo o PSOE liderado por Felipe Gonzailez. As posicions
extremas ou aquelas que lembraban a outras épocas foron as mais penalizadas no reparto de es-
canos. Conformouse un Congreso dos Deputados con dous grandes bloques de centro-dereita e
centro-esquerda, proposito inicial para asemellarnos ao noso contexto europeo de sociedade de
benestar e dotar de estabilidade ao pais. Comezaba a dificil tarefa de gobernar e as primeiras deci-
sions indicaban que a negociacidn, o didlogo para alcanzar amplos consensos, seria a tonica do-
minante.Asi se explica o Real Decreto que restablecia a Generalitat de Cataluna, a aprobacion
da Lei de Amnistia de outubro de 1977 ou a sinatura dos Pactos da Moncloa cos que se garantiu a
viabilidade econdmica da nacién ligandoa ao reconecemento de dereitos civicos ainda por perfilar.




“CONSENSO’” OU “ACORDO POR MAIORIA”?:
A ELABORACION DA CONSTITUCION

Un trazo particular do proceso transicional espanol é que as eleccions xerais convocadas en xuno
de 1977 non se presentaron formalmente como a Cortes Constituintes. Secasi, a necesidade de ela-
borar un texto constitucional foi un sentimento compartido entre os principais partidos da camara.
De feito, tratabase dun requisito sine qua non para que a candidatura de Espana as Comunidades
Europeas puidese materializarse. En termos xerais a cidadania consideraba moi oportuno ligar os
destinos do pais 4 Europa comunitaria, contemplada como epitome da modernidade e a mellor ga-
rantia para deixar atras o pasado. Isto explica que unha das primeiras decisiéns do novo executivo
fose solicitar a apertura de negociacions con Bruxelas. En novembro de 1977, Espana puido ingresar
no Consello de Europa, institucion non comunitaria, que fixo unha excepcion aceptando no seu
seo a unha nacion sen Constitucion. Debe interpretarse como unha aposta desde o exterior pola
democracia espanola que habia que corresponder.

No mes de agosto comezaron as reunions para a elaboracion do proxecto constitucional. Os de-
bates que permitiron pechar os Acordos da Moncloa axudaron a facilitar o camino, xa que quedou
patente que o consenso era a via adecuada para esa complicada empresa. Os “pais constitucionais”
—literal, eran todos varéns; na composiciéon de ambas camaras houbo unicamente vinte e unha de-
putadas e seis senadoras, fronte a quifientos setenta homes— non foron os Unicos responsables de
que o texto se materializase. Asi, os testemunos da época non negan o papel entre bambolinas
de Alfonso Guerra ou Fernando Abril Martorell, o que tamén exemplifica a importancia dos dous
bloques maioritarios na sua faceta de garantes da estabilidade do proceso. Non obstante, esa labor
mais escura, quizais eminentemente politica e non tan técnica como a encargada a comision consti-
tucional, tamén foi sinalada como un déficit de representatividade. Ao fin e ao cabo, a eleccion dos
sete encargados de redactar a Carta Magna —tres por UCD, un polo PSOE, un polo PCE, outro por
AP e o de CDC, no seu caso, en representacion das minorias nacionalistas catala e vasca— non estivo
exenta de polémica pola ausencia do histérico Enrique Tierno Galvan. Esta, acabou condicionando
que o PNV non tivese representante propio, o que dificultou o seu apoio final ao texto.

Despois da filtracion a prensa do primeiro borrador, os debates alongaronse durante 1978, non
sen sobresaltos, como cando o representante socialista, Gregorio Peces-Barba, anunciou a sua re-
tirada da comision neste mes de marzo. Solucionados os atrancos, o 3| de outubro foi aprobada a
Constitucion no Congreso e o Senado. A maior parte dos analistas sostefien que foi resultado do
consenso.Asi e todo, que na votacion nas Cortes cinco integrantes do grupo parlamentario popular
e un deputado de Euskadiko Ezkerra se pronunciaran en contra implica que houbo disenso. Mini-
mo, pero existia. Se a isto sumamos as catorce abstencions, incluindo nelas aos representantes do
PNV, quizais o termo mais correcto sexa o de acordo por maioria. Non é un matiz sen importancia,
toda vez que se prefiguran os problemas que ian ter algins sectores nacionalistas e a dereita mais
conservadora para atopar un encaixe aceptable na nacente democracia espanola. Construcién dun
futuro por descubrir.




O REFERENDO PARA A RATIFICACION DA CONSTITUCION:
6 DE DECEMBRO DE 1978

En apenas dous anos, a sociedade espanola tivo que acudir tres veces as urnas. O primeiro referendo
para a aprobacion da Lei para a Reforma Politica, pese a sta importancia como chave para os cam-
bios que virian, non fixera visible a complexidade dun texto constitucional. Pero a chamada a consul-
ta do 6 de decembro de 1978 si que presentaba, no obstante, unha certa similitude coas eleccions
xerais do ano anterior. De novo, os principais partidos politicos puxeron en marcha unha campana
para instruir aos votantes no sentido do voto. Con todo, o despregue de medios, ainda que non
carente de imaxinacion, foi menor, toda vez que o respaldo amplamente maioritario que obtivera
o texto nas Cortes parecia garantir que non haberia dificultades para que o traballo parlamentario
fose ratificado pola cidadania.

A publicidade institucional foi posiblemente a que quedou mais marcada no imaxinario colectivo da
época. O envio de 9 millons de exemplares co texto da Constitucion aos fogares espanoles posibili-
tou o contacto da sociedade espanola co texto, redactado, ademais, non s6 en castelan, senon tamén
en éuscaro, catalan e galego. Do mesmo xeito, na television publica —a Unica existente— emitironse
anuncios para explicar como votar, ao igual que cunas que, baixo o titulo de ;Qué es una Consti-
tucion?, sintetizaban en poucos segundos o contido dos seus principais artigos. Canto ao desefno
dos carteis, xunto ao slogan principal que rezaba “Tu derecho es votar.Vota libremente”, engadianse
outras mensaxes moi significativas:“Para 36 millones de espanoles”,“Contra nadie.A favor de todos”
ou “Un voto vale mas que mil gritos”, entre outros.

Aqueles que fixeron campana polo ‘non’ desde posicions ultraconservadoras fixeron unha forte
inversion econémica: 70 millons de pesetas polos 48 presupostados por UCD, os 40 do PSOE ou
os 25 milléns do PCE a favor do ‘si’. A defensa do mantemento das posicions de poder durante a
ditadura nunca foi un problema de falta de apoio financeiro.A loita real entre “inmobilismo” e futuro
democratico foi en termos de credibilidade de proxectos. Levouse ao debate libre e democratico.
A esquerda extraparlamentaria non disponia de tales recursos, pero procurou deixar sentir a sUa
mensaxe na rua, tanto defendendo o non como a abstencion, postura tamén sostida polo PNV.
Alianza Popular decidiu non gastar nin unha peseta en publicidade, limitandose o seu lider e redactor
constitucional, Manuel Fraga, a defender vehementemente o voto afirmativo nos seus mitins e nos
espazos de publicidade de balde cedidos aos grupos parlamentarios en Radiotelevision Espanola.

E tamén destacable a implicacién doutros actores sociais que quixeron estar presentes na campana,
ao igual que o fixeran estando no resto do proceso transicional. Os sindicatos maioritarios apos-
taron polo ‘Si’, quedando unha CNT, que ainda non perdera o tren da historia, como defensora da
abstencion. A Comisién Permanente do Episcopado manifestou, pese a algunhas reservas, que non
habia contradicion entre o contido da Constitucion e os principios cristians, e outorgaba liberdade
de voto aos catdlicos. Isto non foi obice para que os sectores mais reactivos, encabezados polo ar-
cebispo de Toledo, Marcelo Gonzalez Martin, manexaran publicamente argumentos en lina de quen
propugnaban o rexeitamento ao texto dende posicions ultradereitistas. Por ultimo, as organizacions
feministas movéronse entre a abstencion e un si con reservas. O Frente de Liberacién de la Mujer
foi o mais critico cun texto que dicia que non daba resposta as reivindicacions do colectivo, mentres
que o Movimiento Democratico de Mujeres ou a Asociaciéon Espanola de Mujeres Separadas anima-
ban a votar afirmativamente.

A participacion caeu ata o 67.1 | %, contrastando co ocorrido nos dous procesos electorais previos,
vencendo o si cun 91.81% global, ainda que con variacidns xeograficas moi significativas, especial-
mente no que a abstencion se refire. Quedaba patente que a cuestion territorial estaba lonxe de




quedar resolta coa aprobacion do texto constitucional. De feito, o contexto no que se enmarcou a
campana sobre o referendo estivo caracterizado pola intensificacion do terrorismo, especialmente
o protagonizado por ETA, e a desarticulacion dunha das tramas involucionistas, a desenada polo
tenente coronel Antonio Tejero e o capitan Ricardo Saenz de Ynestrillas. O proceso de transicion
alcanzara o seu prioritario obxectivo inicial, visualizando as ameazas que se cinguian sobre a nova
democracia en Espana.

